
A poem attributed to Muireadhach O Délaigh

1 Mairg thréigios inn, a Amhlaoibh
an ghuirt Gaine ubhallmhdoil,

giodh mér do ghnaoi 'gus do ghrain
ni 16r mur téoi 'gum thégbhail.

2 Fiche loilghioch budh dleacht damh,
searraigh urlomha Alban,

rogha gach féid challdir chaoimh

6d mhallshdil 6ig, a Amhlaoibh.

3 A Amhlaoibh, a fhabhra donn,
ni buidhioch inn dot fhearann,
bheith aguibh ar Aird na nEach,
mairg do chagair mo chuibhreach.

4 Ni currach ni criathrach bog
do dhleisinn d’fhaghail agad,
cuid don chill do dhligh duine,
a ghil fhinn, da almhuire.

5 Munab ail leat ar mo laoidh
crodh is fhearann, a Amhldoibh,
bean th'fhearann is ioc an crodh,
ni dhleagham dhiot do dhomhan.

6 Cuir fiche loilghioch ar laimh

go ndearnoinn t'fhearann d’fhagbhail,
sirfiod ionadh, a chiabh cham,

or siobhal riamh do-rénsum.

7 Do thogras imtheacht uile

Gaibh, a chneasbhain chulbhuidhe,
do bhoing ré hEirinn n-ealaigh

go cloinn méirsheing Muireadhaigh.

8 Ni nech uaibh, a fholt na raon,

do fhosd mé acht an mérmhaor,
tearc don tsliagh nar fheall orm-sa
acht an sdlagh sheang shudlmhall-sa.

9 [Fiche] bé ionnlaogh &loinn



dhamh éd ghnuis mur gheallamhoinn,
[baile] saor a Srath Leamhna,
rath taobh ris an tighearna.

10 Buar is mean is mal bracha
fuair meisi 6 mhac Arbhlat[ha]
maith an fear aga bhfoghar
mean is braith is béthoradh.

11 Maith an treas a-tathar sonn,
da airghi d’airghibh agum,

a Dhé do mheisnigh mheathaigh,
da sheisrigh do sheisreachaibh.

12 O’d-chualuis, a chdl na sgath,
mur fUair mé mérmhdaor Leamhnach
fasaidh, a chul barrlag bog,

tnudh agas farmad ionnad.

13 Cuimhnigh clann chulchas Chonghail,
maith th’aigneadh rét ollamhnaibh,
clann Ghofraidh cuimhnigh 'mad chuing,
a Mhuimhnigh shochraidh shéghainn.

14 Cuimhnigh 6s cionn do leanna
Lughaidh mér mac Oillealla,
cuimhnigh Qilill, a athair,

0s an mBoirinn mbraonsgathaigh.

15 Cuimhnigh Corc mér mac Leamhna,
cathuidhe na claoinTeamhra,

einioch Cuirc Chaisil cuimhnigh

an fhuilt mhaisigh mhiondruimnigh.

16 Do iadhsad 'mad t'aighidh ngil
na Muimhnigh is na Mainigh,
na Mainigh is na Muimhnigh
airigh agas athchuinnghidh.

17 Da ttugtha uile dod aoidh,
a dhuine 6ig, a Amhlaoibh,
atad sairfhir, a bharr bog,
a-nall ré a n-airimh iomad.

18 <M>uinntior h’athar aithnidh damh
is muinntior mhaith do mhathar,

<re> sloinneadh liom-sa um ldoidh,

a choinniol fhionn-sa, a Amhlaoibh.



19 Ma thugas ddan 'na duain bhinn
dhuid, a Amhldoimh, a hEirinn,

do ldoidh, a ri, a-nos do-nim,

ni bhi fros gan a froisin.

20 Ni bhi b6 alainn gan oigh,

ni bhi gamhnach gan ghambhain,
duan mholta linn gona laoidh,

a chorcra fhinn, a Amhlaoibh.

21 A Amhlaoimh, a chais chorcra,
a chara 's a chomhalta,

th’éigios baird as binn a laoidh,
mairg thréigios inn, a Amhldoibh.



